
				এই পাতাটির মুদ্রণ সংশোধন করা প্রয়োজন। 
چ محر
মফস্বলবাসী চিকিৎসক, স্কুলের শিক্ষক, কেরানী, গৃহস্থ বধু ও গ্রাম্য বিধবা। এতগুলি মনুষ্যবহৃদয়ের সমাবেশে স্বভাবতঃই আমি আচ্ছন্ন, আবিষ্ট ।
র্যাদের অকৃপণ সহায়দা ব্যতিরেকে এই গ্রন্থের বর্ণপরিচয় আমার এবং পাঠকের চির অপরিচিত থেকে যেত তাদের মধ্যে সর্বােগ্রগণ্য বিভূতিভূষণের সহধর্মিণী রমা (কল্যাণী) বলে বাধ্যায় এবং তঁদের পুত্র তারাদাস বন্দ্যোপাধ্যায় ( বাবলু) ও ড বীরেশ্বর বন্দ্যোপাধ্য। এই তিনটি হৃদয় আমার অন্তরের যথার্থ মহাজন । ༤.
বর্তমান গ্রন্থে সম্পাদনা ‘এক অংশে সাহিত্য, ভাষা এবং অপর অংশে সাহিত্যাতিরিক্তকে নিয়ে। প্ৰথম যৌবনাবধি যাদের চরণ সান্নিধ্যে বিদ্যারসের সুখ পাই সেই ড সুনীতিকুমার চট্টোপাধ্যায় এবং ড সুকুমার সেন শরীরের অসুস্থতা নিয়েও কী গভীর অধ্যবসায়ে এই গ্রন্থের সাহিত্য, ভাষাতত্ত্ব এবং সাহিত্যবহিভূত অংশগুলি সমাহিত করেছেন যার স্মরণে লব্ধ বস্তুর জন্যে ছাত্রের শুধু বিনীত কৃতজ্ঞতা নয়, সর্বোপরি এক আচ্ছন্নতায় মন ভরে যায়। ‘পিতামাতা জন্ম দিল | গুরু দিল গুণ / আলোনা ব্যঞ্জন যেন / তাতে দিল নুন ।”
এই গভীর অভিভবের সঙ্গে আরও এক চিরতর অভাব যুক্ত হয়ে রইল। পাণ্ডুলিপির সঙ্গে র্যার একদা এত নিবিড় সম্পর্ক ছিল ( দেখা হলে কৌতুক করে। বলতেন, কী বৈকুণ্ঠের খাতা বগলে এনেছেন তো ? ) আমার সেই পূজা আচাৰ্য ড. সুনীতিকুমার চট্টোপাধ্যায়। এই বই দেখে যেতে পারলেন না।
সম্পাদনায় সাহিত্য অংশে বাঙলা, সংস্কৃত, ইংরেজি, ইউরোপীয় এবং সাহিত্যের ইতিহাস, ভূগোল, নৃতত্ত্ব, প্রত্নবিদ্যা, জ্যোতিবিদ্যা, ভূবিদ্যা, প্রাণিবিদ্যা, উদ্ভিদবিদ্যা, ছায়াছবিবিদ্যা এবং আরও অন্যান্য সম্পাদ্য ব্যাপারে। আমায় সহায়তা করেছেন ড নীহাররঞ্জন রায়, ড রবীন্দ্ৰকুমার দাশগুপ্ত, ড. রামারঞ্জন মুখোপাধ্যায়, প্ৰাক্তন-উপাচার্য হিরন্ময় বন্দ্যোপাধ্যায়, অধ্যাপক যতীন্দ্রমোহন ভট্টাচাৰ্য, ড. সীতানাথ গোস্বামী, ড. অমলেন্দু দে, ড. বেলা লাহিড়ী, ড। অমলেন্দু লাহিড়ী, বনবিভাগের প্রাক্তন-ডিরেক্টর কনক সেন, কেন্দ্রীয় জুওলজিক্যাল সার্ভে অফ ইণ্ডিয়ার ড বিশ্বরঞ্জন দত্ত, ড. অজিতকুমার ভট্টাচাৰ্য, ড প্ৰফুল্লকুমার দত্ত, জাতীয় গ্রন্থাগারের প্রয়াত গ্ৰন্থাগারিক গোবিন্দলাল রায়, স্টেটসম্যান পত্রিকার কর্মী এবং গবেষক সুনীল বন্দ্যোপাধ্যায়। এদের সবাইকে আমার অন্তরের কৃতজ্ঞতা ।
১৯৩৩ থেকে এই দিনলিপি শুরু ; অর্থাৎ আজ থেকে পঞ্চাশ বছর আগে ।

